
MHXSDA TUSHUM VA MOLIYAVIY 
INSTRUMENTLAR BO‘YICHA PUL 
MABLAG‘LARI OQIMINI HISOBGA OLISH
Eshonqulov Akmal Qudratovich

Annotatsiya: Ushbu maqolada pul mablagʻlari va ularning ekvivalentlarini buxgalteriya hisobida tan olish 
hamda MHXS (IFRS) talablariga muvofiqlashtirish masalalari yoritilgan. Xususan, 15-son MHXS “Xaridorlar 
bilan shartnomalar boʻyicha tushumlar” standarti asosida moliyalashtirishning salmoqli komponenti mavjud 
boʻlgan uzoq muddatli shartnomalarda tushumni diskontlash yoʻli bilan keltirilgan qiymatda baholash tartibi 
amaliy misol yordamida koʻrsatilgan.

Kalit soʻzlar: pul mablagʻlari, pul ekvivalentlari, tushum, diskontlash stavkasi, keltirilgan qiymat, moliyaviy 
daromad, debitorlik qarzi, 15-son MHXS, moliyalashtirishning salmoqli komponenti, operatsion faoliyat.

Abstract: This article examines the recognition of cash and cash equivalents in accounting and their 
alignment with the requirements of the International Financial Reporting Standards (IFRS). In particular, based 
on IFRS 15 “Revenue from Contracts with Customers,” the paper demonstrates, through a practical example, 
the procedure for measuring revenue at present value by applying discounting in long-term contracts that 
contain a significant financing component.

Keywords: cash, cash equivalents, revenue, discount rate, present value, finance income, accounts 
receivable, IFRS 15, significant financing component, operating activities.

Аннотация: В статье рассмотрены вопросы признания денежных средств и их эквивалентов 
в бухгалтерском учете, а также их приведения в соответствие с требованиями Международных 
стандартов финансовой отчетности (МСФО). В частности, на основе МСФО (IFRS) 15 «Выручка по 
договорам с покупателями» на практическом примере показан порядок оценки выручки по приведенной 
стоимости путем дисконтирования в долгосрочных договорах, содержащих существенный компонент 
финансирования.

Ключевые слова: денежные средства, эквиваленты денежных средств, выручка, ставка 
дисконтирования, приведенная стоимость, финансовый доход, дебиторская задолженность, МСФО 15, 
существенный компонент финансирования, операционная деятельность.

K I R I S H
Buxgalteriya hisobining MHXSlari boʻyicha muhim obyektlaridan biri bu tushumlar hisoblanadi. Tushumlarni 

tan olish tartibi 15-son MHXS “Xaridorlar bilan shartnomalar boʻyicha tushumlar” standartiga muvofiq hisobga 
olinadi. Ushbu standart talablariga muvofiq, shartnomada moliyalashtirishning salmoqli komponenti mavjud 
boʻlgan hollarda diskontlash stavkasini qoʻllash talab etiladi. Diskontlash stavkasi — boʻlgʻusi pul tushumlarini 
joriy qiymatga aylantirish uchun foydalaniladigan iqtisodiy samara stavkasi.

M A V Z U G A  O I D  A D A B I Y O T L A R  S H A R H I
F. Vud (2024) kassa kitobini ikkita ustunda yuritishni taklif etadi. Muallif: “Kassa kitobi bu kassa schyoti 

va bank schyotlarini bitta kitobga birlashtirilishiga aytiladi”, deb taʼrif berib, ushbu kassa kitobining shakllarini 
amaliy misollarda yoritib beradi1.

1	 FRANK WOOD’S BUSINESS ACCOUNTING An Introduction to Financial Accounting FIFTEENTH EDITION // 21.121.140.173:8887/
filesharing/kohasharedfolders/Frank%20Wood’s%20Business%20Accounting_%20An%20Introduction%20to%20Financial%20
Accounting-Pearson%20(2021).pdf

Sh.Sh. Raxmanov (2022) kichik kassadagi pul mablagʻlari tushunchasini eʼtirof etgan. Muallif: “Pul 
mablagʻlari — majburiyatlarni zudlik bilan toʻlash uchun ishlatilishi mumkin boʻlgan barcha turdagi mablagʻlarni 
oʻz ichiga oladi. Pul mablagʻlari moliyaviy muassasalardagi joriy hisobvaraqlardagi qoldiqlar, naqd kupyuralar, 
tangalar, valyutalar, kichik kassaning naqd pullari va moliyaviy muassasalar tomonidan muddatli depozitlar 
hamda muomaladan chiqarish uchun qabul qilingan, korxona kassasidagi konkret oʻtkazib beriladigan pul 
hujjatlaridir”, deb taʼkidlaydi2.

B. Nidlz (2003): “Qachonki firmalar cheklar boʻyicha hisob-kitob qilishda noqulayliklar mavjud boʻlsa, kichik 
kassa fondi (patty cash fund) tashkil etadi, qaysiki bu avans tizimi (imprest system) asosida ishlatiladi”, deb 
taʼkidlaydi3.

T A D Q I Q O T  M E T O D O L O G I YA S I
Tadqiqot davomida ilmiy bilishning tahlil va sintez usullari orqali milliy buxgalteriya hisobi tizimi bilan MHXS 

talablari oʻrtasidagi farqlar tahlil qilindi. Qiyosiy tahlil usuli yordamida pul mablagʻlari hisobining milliy standartlar 
va IFRS boʻyicha yuritilishi oʻrganildi.

T A H L I L  V A  N A T I J A L A R
Samarqand don mahsulotlari AJ xaridor bilan tuzilgan uzoq muddatli shartnoma asosida 2025-yil boshida 

45 800 000 soʻmlik mahsulotni har yilning oxirida 22 900 000 soʻmdan toʻlash sharti bilan xaridorga sotdi. Toʻlov 
2025-yil 31-dekabrda va 2026-yil 31-dekabrda amalga oshiriladi. Moliya boʻlimi mutaxassislarining xulosasiga 
koʻra, ushbu bitimda moliyalashtirishning salmoqli komponenti mavjudligi eʼtirof etilgan. U holda diskontlash 
stavkasini belgilash talab etiladi. Diskontlash stavkasini korxona mustaqil belgilaydi. Bu ichki foydalanish uchun 
aniqlanadi. Uni belgilashda foiz stavkasining umumiy darajasi, inflyatsiya darajasi, narxlarning oʻsish darajasi, 
moliyaviy instrumentlarga qoʻyilmalar stavkasi va risk omillari hisobga olinadi. Ushbu omillarni hisobga olgan 
holda moliya boʻlimi diskontlash stavkasini 7,5 % deb eʼlon qildi.

Buning uchun keltirilgan qiymatda baholash tartibini koʻrib chiqamiz. Keltirilgan qiymatni xalqaro 
standartlarda qayd qilingan formuladan foydalanib aniqlaymiz.

 (1)

Bu yerda, PV (Present value) – vaqt omilini hisobga olgan holda haqiqiy qiymat; FV (Future value) – 
kelgusida pul oqimi; i – foiz stavkasi; n – davrning tartibli raqami. 

Ushbu ma’lumotlar asosida tushumning vaqt omilini hisobga olgan holda keltirilgan qiymatini hisoblaymiz 
(1-jadval).

1-jadval
“Samarqand don mahsulotlari” AJ korxonasi bo‘yicha 7.5% lik diskontlash stavkasini 

hisobga olgan holda tushumning vaqt omilini hisobga oligan holda keltirilgan qiymati4

Davr Tushumni baholangan summasi hisob-kitobi Summasi

2025-yil 10-yanvar Sotilgan tayyor mahsulotning summasi 45 800 000

2025-yil 31-dekabr  = 22 900 000 /1,075 21 302 326

2026-yil 31-dekabr  = 22 900 000/1.155625 = 19 816 117

Jami (21 302 326 + 19 816 117) 41 118 443
Moliyaviy daromad  (45 800 000 - 41 118 443)  4 681 557

2	 Рахмонов Ш.Ш. Ххўжалик юритувчи субъектларда пул маблағлари ҳисобини молиявий ҳисоботнинг халқаро стандартлари 
асосида ташкил қилишнинг амалдаги ҳолати Science And Innovation International Scientific Journal ISSN: 2181-3337 2022 №4 

3	  Нидлз Б. и др. Принципы бухгалтерского учета. –М.:Финансы и статистика, 2003. 496 с. 113-б 
4	  Manba: muallif ishlanmasi.


